
QORAQALPOG‘ISTON 
RESPUBLIKASI ELLIKQAL’A 
TUMANIDA TURIZM 
KLASTERINI JORIY QILISH 
MEXANIZMI
Norchayev Asatullo Norbo‘tayevich
I.f.d. (DSc), TDIU professori

 
Annotatsiya: Ilmiy maqolada Qoraqalpog‘iston Respublikasi Ellikqal’a tumanida turistik-rekreatsion klasterni tashkil qilish 
bo‘yicha tadqiqotlar olib borilgan. Turistik-rekreatsion klasterni tashkil qilishda Qoraqalpog‘iston Respublikasi Ellikqal’a 
tumanining turistik resurslari va infrastrukturaning holati, uning turistlarga xizmat ko‘rsatish imkoniyatlari baholangan. 
Shundan kelib chiqan holda, maqolada Qoraqalpog‘iston Respublikasi Ellikqal’a tumanida turizm rivojlanish yo‘nalishla-
rini aniqlash, turistlarga sifatli xizmat turlarini ishlab chiqish bo‘yicha taklif va tavsiyalar bayon etilgan.

Kalit so‘zlar: turizm, klaster, rekreatsiya, resurslar, infratuzilma, Aqchako‘l, xizmatlar, sog‘lomlashtirish.
Abstract: In this article, some research has been conducted on organizating a tourism recreational cluster as a case of 
the Ellikkala district of the Republic of Karakalpakstan. The nature of tourist resources and tourism infrastructure of the 
Ellikkala district of the Republic of Karakalpakstan, as well as its potentials of providing services for tourists, have been 
evaluate to organize the tourism recreational cluster. Based on statement above-mentioned, the research article defines 
general suggestions and recommendations in order to determine the directions of tourism development and to develop 
service quality for tourists in the Ellikkala district of the Republic of Karakalpakstan.

Key words: tourism, cluster, recreation, resources, infrastructure, Aqchakol, services, health improvement.
Аннотация: В научной статье проведено исследование по организации туристско-рекреационного кластера в 
Элликкалинском районе Республики Каракалпакстан. При организации туристско-рекреационного кластера оце-
нено состояние туристических ресурсов и инфраструктуры Элликкалинского района Республики Каракалпакстан, 
а также его возможности по оказанию услуг туристам. На основе этого в статье описаны предложения и рекомен-
дации по определению направлений развития туризма в Элликкалинском районе Республики Каракалпакстан, а 
также развития качественного обслуживания туристов.

Ключевые слова: туризм, кластер, рекреация, ресурсы, инфраструктура, Акчаколь, услуги, оздоровление.

K I R I S H 
Hozirgi kunda Qoraqalpog‘iston Respublikasida turizm infratuzilmasini rivojlantirishning asosiy mua-

mmolardan biri mintaqa turizmi rivojlanish yo‘nalishlarini ishlab chiqishda asosiy e’tibor nimalarga qaratil-
ishini o‘rganish masalasi dolzarb bo‘lib qolmoqda. Shundan kelib chiqqan holda izlanishlarimiz ko‘rsatishicha, 
xizmatlar ko‘rsatishni yaxshilash sifatida klasterning imkoniyatlaridan keng foydalanish tavsiya etiladi. 

Mintaqaviy turistik klaster bir qator o‘ziga xos xususiyatlar bilan tavsiflanadigan tizimdir. Mintaqaviy klasterni 
shakllantirishning muhim sharti xo‘jalik yurituvchi subyektlarning geografik yaqinligi hisoblanadi. Muhim soha-
larda ishlab chiqaruvchi va qo‘llab-quvvatlovchi tarmoqlar, tashkilotlarning bir qancha firmalari to‘planmoqdaki, 
ular ishlab chiqarish miqyosida va turli-tumanlik bo‘yicha, shuningdek axborotlarni va resurslarlarni iqtisod qil-
ishni ta’minlamoqda. Ular o‘rtasidagi munosabatlarning “quyuqlashishi” sababli mintaqaviy klasterlar juda katta 
raqobatbardoshlikka erishadi. 

Bu borada 2022–2026-yillarga amalga oshirilishi belgilangan Yangi O‘zbekistonning taraqqiyot strategi-
yasining asosiy maqsadlarida biri sifatida ko‘rsatilgan “O‘zbekiston bo‘ylab sayohat qiling” dasturi doirasida 
mahalliy turistlarni 12 millionga, xorijiy turistlarni 9 millionga yetkazish1 uchun infratuzilmani qayta ko‘rib chiqish 
belgilab berildi. Bunda turistik xizmatlar sifatini oshirishda innovatsion texnologiyalarni keng qo‘llash orqali 
mamlakatimizga xorijlik turistlar tashrifini keskin ko‘paytirish, xizmatlar eksportini bir necha bor ko‘paytirish, 

1 https://lex.uz/. O‘zbekiston Respublikasi Prezidentining 2022-yil 28-yanvardagi PF-60-son Farmoni. (Qonunchilik ma’lumotlari milliy 
bazasi, 29.01.2022-y., 06/22/60/0082-son, 18.03.2022-y., 06/22/89/0227-son, 21.04.2022-y., 06/22/113/0330-son; 10.02.2023-y., 
06/23/21/0085-son; 03.01.2024-y., 06/24/221/0003-son).

mahalliy aholining daromadlarini oshirish, xizmat ko‘rsatish samaradorligini oshirishning ilmiy-uslubiy asoslarini 
takomillashtirish muhim ahamiyat kasb etadi.

O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF-60-son, 2021-yil 9-fevraldagi “O‘zbekiston Respub-
likasida ichki va ziyorat turizmini yanada rivojlantirish chora-tadbirlari to‘g‘risida”gi PF-6165-son Farmonlari, 
2023-yil 27-iyuldagi “Turizm yo‘nalishidagi islohotlarni yanada jadallashtirish va sohada davlat boshqaruvi 
tizimini samarali tashkil qilish chora-tadbirlari to‘g‘risida”gi PQ-238-son, 2023-yil 26-apreldagi “Respublikaning 
turizm salohiyatini jadal rivojlantirish hamda mahalliy va xorijiy turistlar sonini yanada oshirishga doir qo‘shimcha 
chora-tadbirlar to‘g‘risida”gi PQ-135-son qarorlari hamda sohaga oid boshqa me’yoriy-huquqiy hujjatlarda bel-
gilangan vazifalarni amalga oshirish talab etiladi. 

M A V Z U G A  O I D  A D A B I Y O T L A R  T A H L I L I
Respublikamizda turizmni rivojlantirish bo‘yicha bir qator ilmiy ishlar amalga oshirilayotgan bo‘lib, ularda 

asosan yangi xizmat turlarini joriy qilish turlicha talqin qilingan va ta’riflangan, lekin ularning har bittasida ist’mol-
chiga yo‘naltirilganligi asosiy o‘ringa ega. Biz mazkur xulosalarga asoslanish maqsadga muvofiqligini ta’kidlab, 
bu borada ayrim muassasalarda tadqiqot olib borilayotgan mualliflarning fikri va mulohazalarini tahlil qilib, 
ularning natijalarini umumlashtirib, takomillashtirish to‘g‘risidagi mulohazalarimizni qisqacha bayon qilamiz. 

Turizm biznesiga yo‘naltirilgan ilmiy izlanishlar jahonning yetakchi ilmiy markazlari va oliy ta’lim muas-
sasalari, jumladan, Stanford University, Princeton University, Harvard University (AQSh), Cambridge Univer-
sity (Buyuk Britaniya), Universidad de Las Palmas de Gran Canaria, Universidad Complutense (Ispaniya), 
University of Munster (Germaniya), Sejong University, Korea Development Institute (Janubiy Koreya), Tailors 
University (Malayziya), Gazi University (Turkiya) olib borilmoqda. Bu muassasalarda olib borilgan tadqiqotlar 
natijasida bir qator ilmiy adabiyotlar nashr qilingan bo‘lib, turistik mintaqalarda klasterlarni tashkil qilish borasi-
dagi tashkiliy omillarga va jaryonlarga yetarlicha e’tibor qaratmagandir. 

Shu jumladan mamlakatimiz olimlaridan Q.X.Abdurahmanov, N.T.To‘xliyev, M.Q.Pardayev, A.A. Eshtayev, 
A.M.Abduvohidov, M.T.Aliyeva, , D.X.Aslanova, B.N.Navro‘z-zoda, O.M.Pardayev, B.H.To‘rayev, O.H.Xamidov, 
B.Sh.Safarov, N.S.Ibragimov, A.T. Mirzaevlar turistlarga xizmat ko‘rsatish sifatini oshirishga ta’sir etuvchi omillar 
aniqlashga katta hissa qo‘shgan. 

Ta’kidlash kerakki, hozirgi vaqtda Qoraqalpog‘iston Respublikasi Ellikqal’a tumanida turistlarga xizmat 
ko‘rsatish sifatini oshirishga oid tadqiqotlar olib borilmagan bo‘lib, bu borada izlanishlar olib borilishi kerak 
bo‘lgan ishlarning ko‘lami keng bo‘lib, turistik xizmatlarning bir-biriga mutonasib rivojlanishini ta’minlashimizda 
atroflicha belgilangan xalqaro tajribalarini ham hisobga olishimiz lozim.

T A D Q I Q O T  M E T O D O L O G I YA S I 
Tadqiqotda Qoraqalpog‘iston Respublikasi Ellikqal’a tumanida turistlarga sifatli xizmat ko‘rsatishni amalga 

oshirishda yaqin yillarda kutilayotgan o‘zgarishlarni hisobga olish va shu orqali turizmning rivojlanishini yaxlit 
infratuzilma sifatida o‘rganish metodologiyasi qo‘llanilib, bu borada mutaxassislar fikrini o‘rgangan holda, kuza-
tish, qiyoslash, emperik tadqiqot, tizimli va qiyosiy tahlil hamda ekspert baholash kabi usullari orqali turizm infra-
tuzilmasining tarkibiy qismlarining rivojlanishi yo‘nalishlarini belgilab berish usuli taklif etilgandir. Shuningdek, 
yaqin yillarda Qoraqalpog‘iston Respublikasi Ellikqal’a tumani turizmi rivojlanishi yo‘nalishlarining ustivor vazi-
falariga oid xulosalar qilingan va turistlarga xizmat ko‘rsatishni takomillashtirishga oid aniq tavsiyalar ishlab 
chiqilgan.

T A H L I L  V A  N A T I J A L A R
Mintaqaviy klasterlarni tashkil qilishda davlat-xususiy hamkorlik tamoyillari asosida tashkil etish uning tezroq 

rivojlanishiga yordam beradi. Amaliyotda samaradorlikni namoyon etuvchi davlat va xususiy sektorlar o‘rtasidagi 
aloqalarning turli shakllari, modellari va mexanizmlari mavjud. Davlat klasterning turli omillari uchun platforma 
yaratish yo‘li bilan joylarda klaster tashabbuskorligining rivojlanishiga, xodimlarga qo‘shimcha ta’lim berish va 
ularni qayta tayyorlash dasturlarini amalga oshirish orqali mahalliy ishchi kuchining malakasini oshirish, xorijlik 
tashrif buyuruvchilarni jalb qilish maqsadida mintaqa brendini yaratish va boshqalarga yordam beradi.

Mintaqalarni rivojlantirish uchun ustuvor tarmoqlarda klaster-larni nafaqat o‘rta muddatli, balki uzoq mud-
datli, strategik istiqbolli, globallashtirish va xalqaro raqobat jarayonlarining rivojlanishi nuqtai-nazaridan yaratish 
maqsadga muvofiqdir. Shuning uchun, hududiy rivojlanishning strategik maqsadlariga iqtisodiyotning raqobat-
dosh tuzilmasini shakllantirishga klasterli yondashuv doirasida erishish uchun yuqorida keltirilgan qoidalarni 
amalga oshirish mumkin. Qo‘shimcha qiymat yaratish jarayonida o‘zaro bog‘liq klasterlarni tashkil etishda 
ishlab chiqaruvchi korxonalar, yordamchi va infratuzilmaviy tashkilotlar yuqori texnologik va raqobatbardosh 
mahsulotlarni yaratish uchun shahobchalarga bo‘linib ketgan tarmoqlarga birlashadilar.

1-rasm: Qoraqalpog‘iston Respublikasi Ellikqal’a tumanida turistik-rekreatsion klasterning tuzilmasi2

Klasterni tashkil qilishda birinchi navbatda jozibadorlik nuqtai-nazaridan yondoshish talab etiladi. Qoro-
qalpog‘iston Respublikasi tumanlari bo‘yicha olib borilgan izlanishlarda Ellikqal’a tumani turistik jozibadorlikka 
egaligi aniqlandi. Klasterni aynan shu tuman miqiyosida shakllantirish belgilab olindi.

2-rasm: Ellikqal’a tumanidagi tashkil qilinishi kutilayotgan klasterning jozibadorlik tamoyiliga asoslangan 
konseptual ko‘rinishi3

2 Muallif tomonidan tavsiya etilayotgan klasterning umumiy tuzilishi.
3 Muallif tomonidan tavsiya etilayotgan klasterning jozibadorlik tamoyillariga asosan tuzilishi.

So‘nggi yillarda tuman fuqarolariga yaratilayotgan shart-sharoitlar natijasida mahalliy aholining o‘z tumani 
hududida dam olishga bo‘lgan qiziqishi ortib bormoqda, ammo ko‘plab rekreatsion hududlarida turistik infratuz-
ilmalar etarlicha rivojlanmaganligi natijasida bu ko‘rsatkich cheklangan miqdorda qolmoqda. Bu imkoniyatlarni 
yanada oshirish maqsadida tadqiqotimiz orqali Ellikqal’a tumanidagi yuqori turistik salohiyatini hisobga olgan 
holda turizmni rivojlantirishning yangi shakli ixtisoslashtirilgan turistik-rekreatsion klasterlarni tashkil etishni 
nazarda tutadi. 

1-jadval: Ellikqal’a tumani turistik-rekreatsion salohiyatining SWOT-tahlili4

Ichki Tashqi

Ijobiy

Kuchli taraflari Imkoniyatlar

Klaster hududining hamma-bopligi; turistlarning 
xavfsiz etib kelishi; ekologik toza tabiat; noyob flora 
va faunalarning mavjudligi; beqiyos madaniy-tarixiy 
resurslar; tibbiy-sog‘lomlashtirish resurslari; beqiyos 
turistik-rekreatsion; qulay tabiiy va iqlimiy sharoitlar; 
milliy va tabiiy yodgorliklar; respublikaning qulay 
avtotransport yo‘llari tugunida joylashganligi.

Tuman dam olish uchun jozibali joy sifatida 
joylashtirish; joylashtirish vositalari binolarini qurish 
; turistik-rekreatsion infratuzilmani shakllantirish; 
transport, muhandislik, ijtimoiy, axborot va 
telekommunikatsiya infratuzilmasini shakllantirish; 
milliy oshxona, texnik xizmatlarni yaratish; yo‘l va 
yo‘l chetidagi infratuzilmalarni rivojlanishi; salohiyatli 
investorlarning mavjudligi; aholi turmush darajasini 
yuqoriligi, dam olish kunlarining ko‘pligi.

Salbiy

Kuchsiz taraflari Tahdidlar

Transport, muhandislik, ijtimoiy, axborot va telekom-
munikatsiya infratuzilmasining rivojlanmaganligi; 
kadrlarning tajribasizligi, xizmat ko‘rsatish-ning 
sifatsizligi; turxizmatlar narxining doimiy oshishi, 
xizmatlarni taqdim etish sifatining narxga javob 
bermasligi; past iqtisodiy salohiyat; turistik klasterni 
shakllantirish uchun davlat va turistik firmalar 
birgalikdagi harakatining muvofiqlashtiril-maganligi; 
hududiy brendning yo‘qligi.

Tumanning xorijiy va mahalliy omaviy axborot 
vositalari tomonidan yaratilgan turizm uchun 
qulayliklarning etarlicha talqin qilinishi va tasvirlash; 
tumanning bir necha o‘n yillar davomida iqtisodiy 
rivojlanishi etarlicha emasligi; 
turistlarning yanada rivojlangan infratuzilmaviy 
hududlarga chiqib ketishi; 
xizmat ko‘rsatish siftining beqarorligi.

Tumanda ixtisoslashtirilgan turistik-rekreatsion klasterni tashkil qilishda ichki imkoniyatlardan kelib chiqan 
holda birinchi navbatda davlat, xususiy sektor, tadqiqot va ta’lim muassasalarining o‘zaro munosabatlarini 
kuchaytirish, shuningdek ishlab chiqarish miqyosining natijasi, yagona marketing strategiya, reklamaga ketgan 
xarajatlar, asosiy va qo‘shimcha brendlarni yaratish hisobiga barcha tizimlarning samarali ishlashiga imkon 
yaratish kerak.

Shu bilan birgalikda klaster tuzilmasiga uning barcha ishtirokchilari uchun umumiy bo‘lgan muvofiqlashti-
ruvchi kengashning va klasterning tizim integratorlari sifatida faoliyat yurituvchi yetakchi kompaniyalarning kirit-
ilishi innovatsiyalarning samarali klasterlararo transferini, keng miqyosli investitsion loyihalarni amalga oshirish 
hisobiga yangi bozorlarni o‘zlashtirish hamda diversifikatsiyalangan turistik mahsulotni yaratishni ta’minlaydi. 

Tumanda turistik–rekreatsion klasterni tashkil qilishga ehtiyoj tug‘ilishining asosiy sababi, hudud boy tur-
istik imkoniyatlarga ega bo‘lishiga qaramasdan undan foydalanish darajasi juda past ko‘rsatkichlarga egaligidir. 
Buni tashrif buyurgan xorijlik turistlar sonidan ham ko‘rsa bo‘ladi. 2022-yilda 7250 ta xorijiy sayyohlarga xizmat 
ko‘rsatilgan bo‘lib, xizmat ko‘rsatishdan 31250 AQSh dollari miqdorida tushumga erishilgan bo‘lib, bu ko‘rsat-
kich mintaqa salohiyatiga umuman mos kelmaydi. 

Tumanda katta turistik resurslarga egaligiga qaramasdan shu kungacha turizm veb-saytini yaratish ishlari 
oxirigacha etkazilmagan. Bu o‘z-o‘zidan hozirgi raqamli innovatsion texnologiyalarni keng joriy qilinayotgan 
vaqtdagi talablarga (xorijlik turistlar izlagan narsasini veb-saytdan topa olmaydi) javob bermaydi.

Yuqoridagilardan kelib chiqib, mavjud turistik infratuzilmaning miqdori va sifatini, transport vositalari imkoni-
yatlari, geografik joylashuvi, turistik xizmatlarning turli-tumanligi va istalgan turini yaratish imkoniyatlarini tahlil 
qilinishi natijasida “Ellikqal’a turistik-rekreatsion klasteri”ga tumandagi joylashgan turistik obyektlar va xizmat 
ko‘rsatuvchi subyektlarni kiritish mumkinligi aniqlandi. Ularning turistik ixtisosligi, tabiiy-iqlim sharoitlari va joy-
lashtirish hududlarining ijtimoiy-iqtisodiy rivojlanish darajasiga ko‘ra bir-biridan deyarli farq qilamasligi ularni bir 
klaster tizimga birlashtirish imkoniyatini yaratadi.

4 Muallif tomonidan olib borilgan tadqiqotlar natijalari.

Tumanda klasterni rivojlantirishning asosi qilib olinayotgan rekreatsion-sog‘lomlashtirish yo‘nalishi bo‘yicha 
imkoniyatlarni ko‘rib chiqadigan bo‘lsak, bu borada sog‘lomlashtirish obyektlarining nisbatan rivojlangan infra-
tuzilmasi borligini ko‘ramiz.

Klasterga kiritilishi taklif qilinayotgan hududlarda sog‘lomlashtirish obyektlarining joylashuvi bo‘yicha, 
asosan Aqchako‘lni olishimiz maqsadga muvofiqdir. 

Tashkillashtirilishi taklif qilinayotgan klaster turistik-rekreatsion salohiyatidan foydalanish ularning raqobat-
bardoshligini va butun mavsum davomida dam oluvchilarga turistik va rekreatsion xizmatlarni xalqaro miqyosda 
taqdim etishni ta’minlash imkonini beradi. 

Bu boradagi tahlillar ko‘rsatishicha, tumanning Ayozqal’a hududida (tarixiy, madaniy-ma’rifiy va biznes-tur-
izmi), Tuproqqal’a hududida (etnografiya, ekologik, safari), Aqchako‘l hududida (tibbiy-sog‘lomlashtirish, 
ekologik, sarguzasht va ekzotika, qishki sport turlari, suv sporti turizmi) turlaridan yil davomida foydalanish 
imkoniyatini tug‘diradi.

2-jadval: Qoraqalpog‘iston Respublikasi Ellikqal’a tumanida turistik-rekreatsion klasterida turizmni 
rivojlantirishning asosiy yo‘nalishlari5

Obyektlar nomi Turizm turlari Turizm ixtisosligi

Aqchako‘l Sog‘lomlashtiruvchi Plyaj turizmi

Ayoz qal’a Madaniy Etnografik turizm (xalq og‘zaki ijodi)

Tuproqqal’a Madaniy-tarixiy Milliy urf-odatlar xalq o‘yinlari (mehmon kutish, ot va tuyalarda sayr va boshq.)

Umuman olganda, klaster tumanning o‘z raqobatbardoshligini ta’minlash uchun, ya’ni o‘n, yigirma yil va 
undan ko‘proq davrda turistik korxonalarni rivojlantrish bo‘yicha uzoq muddatli strategiyani yaratish uchun 
haqiqiy imkoniyatdir. Bu yerda muvaffaqqiyatga erishishning asosiy omillari biznes rahbarlarining faol pozit-
siyasi va mintaqadagi turli tashkiliy guruhlarning manfaatlari orasidagi ijobiy hamkorlikdir. Shunday ekan, 
klasterning muvaffaqiyat kaliti bo‘lib taraqqiy etgan raqobat, samarali boshqaruvga yo‘naltirilganlik va mintaqa 
ma’muriyati tomonidan ko‘rsatiladigan ko‘mak hisoblanadi.

X U L O S A  V A  T A K L I F L A R 
Qoraqalpog‘iston Respublikasi Ellikqal’a tumanida turistik-rekreatsion klasterni joriy qilishdan asosiy 

maqsad, birinchi navbatda ichki va tashqi turizmni keng targ‘ib qilish, ichki turistik yo‘nalishlar bo‘yicha 
xizmatlarni faollashtirish va shu orqali vaqtdan unumli foydalangan holda ichki turizm infratuzilmasini yaxshilab 
olish imkoniyatini yaratish;

● turistik kompaniyalar, mehmonxonalar, kafe, restoranlar faoliyatini yo‘lga qo‘yishda imkon darajasida 
ularga ichki turizmni qo‘llab-quvatlash orqali sharoit yaratib berish; 

● Qoraqalpog‘iston Respublikasi Ellikqal’a tumanida sayohlarga ko‘rsatishga arziydigan tabiat man-
zaralari to‘g‘risida ko‘pchilik vatandoshlarimiz ma’lumotlarga ega emas. Shuning uchun turistik klasterni 
itashkil qilish orqali turizm infratuzilmasini yaxshilash lozim. 

Shu bilan birgalikda, Qoraqalpog‘iston Respublikasi Ellikqal’a tumanida turizmni diversifikatsiyalash talab 
etiladi. Mamlakatimizga asosan uzoq xorijlik turistlar havo yo‘lari orqali kirib keladi. Bizda chipta narxi xalqaro 
darajaga qaraganda nisabatan qimmat bo‘lganligi sababli o‘rtacha mablag‘ga ega bo‘lgan turistlar soni kam-
chilikni tashkil qiladi. Biz aynan shu qatlamdagi turistlar bilan faol ishlashimiz kerak bo‘ladi. 

Ananaviy turistik markazlarimiz bo‘lgan Toshkent, Samarqand, Buxoro, Xivani targ‘ib qilishda turistik 
resurslarga boy bo‘lgan Qoraqalpog‘iston Respublikasi Ellikqal’a tumanini ham turistik yo‘nalishlarga kiritish 
imkogniyatlarini ham ko‘rib chiqishimiz lozim.

Foydalanilgan adabiyotlar:
1. O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekiston-

ning taraqqiyot strategiyasi to‘g‘risida”gi PF-60-son Farmoni.
2. O‘zbekiston Respublikasi Prezidentining 2021-yil 9-fevraldagi “O‘zbekiston Respublikasida ichki va ziyorat turizmini 

yanada rivojlantirish chora-tadbirlari to‘g‘risida”gi PF-6165-son Farmoni.

5 Muallif tomonidan olib borilgan tadqiqotlar natijalarida olingan ma’lumotlar.

